

Reykjavík, 16. júní 2010

Ágæti sjóðfélagi Eftirlaunasjóðs FÍA.
Ársfundur EFÍA var haldinn mánudaginn 31. maí 2010 og voru helstu niðurstöður fundarins eftirfarandi:
535 sjóðfélagar hjá 13 launagreiðendum greiddu iðgjöld til sjóðsins á árinu, samtals 835,0 milljónir sem er 11,1% lækkun frá fyrra ári.  Sjóðurinn greiddi að meðaltali 137 sjóðfélögum 673,2 milljónir króna í lífeyri á árinu, sem er 15,5% hækkun frá fyrra ári. Hrein eign sjóðsins til greiðslu lífeyris var 15.267 milljónir í árslok og jókst hún um 1.501 milljón eða 10,9%. Raunávöxtun sjóðsins á árinu var jákvæð um 1,0%. 
Ávöxtun ársins 2009 náði ekki 3,5% lágmarksraunávöxtun vegna skuldbindinga sjóðsins.  Ávöxtunina má rekja til niðurfærslu skuldabréfa fyrirtækja og banka í eigu sjóðsins.  
Á fundinum var skipuð ný fimm manna aðalstjórn og fimm manna varastjórn. Sem fulltrúar FÍA voru skipaðir í aðalstjórn: Þ. Haukur Reynisson, Kristján Egilsson og Sturla Ómarsson og í varastjórn Úlfar Henningsson, Jenna Lilja Jónsdóttir og Victor Victorsson.  Sem fulltrúar atvinnurekenda voru skipaðir í aðalstjórn Guðmundur Pálsson og Hlynur Elísson og í varastjórn Davíð Þorláksson og Sigþór Einarsson.  Á fyrsta fundi stjórnar var Þ. Haukur Reynisson kjörin formaður stjórnar.
Samkvæmt útreikningum tryggingastærðfræðings á skuldbindingum sjóðsins eru skuldbindingar hans 13,6% hærri en eignir.  Ekki er réttlætanlegt gagnvart sjóðfélögum sem ekki hafa hafið töku lífeyris að viðvarandi halli sé milli eigna og skuldbindinga sjóðsins.  
Í grein 7.4. samþykkta EFÍA kemur fram að ef tryggingafræðileg athugun leiði það í ljós að eignir sjóðsins séu meira en 10% lægri en skuldbindingar hans, skuli stjórn, að höfðu samráði við tryggingastærðfræðing, gera tillögur til ársfundar um lækkun lífeyrisréttinda.  Á fundinum lagði tryggingastærðfræðingur sjóðsins fram tillögu um allt að 15% lækkun lífeyrisréttinda, en þó ekki minni en 10%.

Á fundinum var lögð fram ákvörðun stjórnar um 10% lækkun lífeyrisréttinda.  Lækkunin verður framkvæmd í 10 skrefum, 1% á mánuði í 10 mánuði, frá júní 2010 til mars 2011.
Eftir 10% lækkun lífeyrisréttinda eru skuldbindingar sjóðsins 7,7% hærri en eignir.  
Sjóðfélögum er bent á að á heimasíðu sjóðsins má nálgast nánari upplýsingar um sjóðinn og stöðu hans. Þar er meðal annars að finna fundargerð ársfundar sjóðsins 2010, ársreikning 2009 ásamt skýrslu stjórnar, skýrslu tryggingastærðfræðings og samþykktir sjóðsins. 

Heimasíða sjóðsins er www.efia.is 
Virðingarfyllst.
Stjórn Eftirlaunasjóðs FÍA
